
COVID-19AREN AURREAN ETXEKO HONDAKINAK KUDEATZEKO IRIZPIDEAK 

1.- COVID-19an etxeko pertsonaren batek positibo eman badu edo berrogeialdian baldin badago, etxeko hondakinak horrela kudeatzea gomendatzen da:

· Gaixoaren hondakinak, hark erabilitako erabilera bakarreko materiala barne (eskularruak, zapiak, maskarak), logelan egongo den zabor-ontzi batera bota behar dira, plastikozko poltsa baten barnean (1.poltsa). Zabor-ontzi horrek, ahal bada, tapa eta irekitzeko pedala izanen ditu. Ez da birziklatzeko inolako bereizketarik eginen, eta poltsa behar bezala itxita egonen da.
· Lehenbiziko poltsa hori (1.poltsa) logelaren irteeran egonen den bertze batean (2.poltsa) sartuko da, eta hantxe utziko dira ere zaintzaileak erabilitako eskularruak eta maskara. Bigarren poltsa ere ongi itxiko da logelatik atera baino lehen.
· Bigarren poltsa hori etxeko gainerako hondakinekin batera utziko da, errefusaren edukiontzira bota beharreko poltsaren (3.poltsa) barnean.

· Horren ondoren, berehala, era egokian garbitu beharko dira eskuak, ura eta xaboia erabiliz, gutxienez 40-60 segundoz.

· 3.poltsa errefusaren edukiontzian baizik ez da utziko.

2.- Positiborik edo berrogeialdirik ez dagoen etxebizitzetan honela egitea gomendatzen da:

· Hondakinak ohiko eran bereiziko dira. Kasu horretan, eta errefusa ahalik eta gehien murrizteko, herritarrei oroitarazten zaie garrantzitsua dela hondakin-mota bakoitza bereiztea eta edukiontzietan mota horiei dagozkien hondakinak baizik ez uztea.

· Bertzelako zereginetarako erabiltzen diren latexezko edo nitrilozko eskularruak ez direla ontziak, eta hortaz, ez direla ontzi arinen edukiontzi horian utzi behar, errefusarenean baizik.
